
	1.
	Իրավական ակտի ընդունման անհրաժեշտությունը

	
	«Հայաստանի Հանրապետության կառավարության 2025 թվականի մարտի 25-ի N336-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի մշակումը բխում է Քաղաքաշինության մասին 10-րդ և 17-րդ հոդվածներից, ՀՀ կառավարության 2002 թվականի դեկտեմբերի 19-ի N2164-Ն որոշումից, ՀՀ կառավարության 2021 թվականի ապրիլի 8-ի N 531-Լ որոշման N 2 հավելվածի 2.1.1 կետից,  ՀՀ կառավարության 2021 թվականի  նոյեմբերի 18-ի N 1902-Լ որոշման N1 հավելվածի  Քաղաքաշինության կոմիտե բաժնի 1.4. կետից:        
Հայաստանի Հանրապետության տարաբնակեցման և տարածքային կազմակերպման գլխավոր նախագծի առաջադրանքի լրամշակումը պայմանավորված է երկրի կայուն տարածական զարգացման ռազմավարության մշակման և իրագործման անհրաժեշտությամբ` հաշվի առնելով սոցիալ-տնտեսական գործոնները, ինժեներաերկրաբանական, ինժեներատրանսպորտային, բնական պայմանների ու պաշարների, էկոլոգիական իրավիճակի, մշակութային ժառանգության, աշխարհագրական ու տարածաշրջանային այլ առանձնահատկությունները։
2025 թվականի հունիսի 16-ից 18-ը ՄԱԿ-ի Մարդկային բնակավայրերի ծրագրի (այսուհետ՝ Հաբիթաթ) միջտարածաշրջանային հարցերով խորհրդականի՝ ՀՀ տեղի ունեցած այցի շրջանակում քննարկվել է ՀՀ տարաբնակեցման և տարածքային կազմակերպման  գլխավոր նախագծի առաջադրանքը մշակելու նպատակով համագործակցության, միջազգային լավագույն փորձը ներդնելու հնարավորությունը։ Փաստաթուղթը ՀՀ արտաքին գործերի նախարարության միջոցով փոխանցվել է ՄԱԿ-ի Հաբիթաթին՝ փորձագիտական կարծիք տրամադրելու նպատակով։ ՄԱԿ-ի Հաբիթաթը ներգրավել է միջազգային փորձագետ՝ փաստաթուղթն արդիականացնելու համար։ Քաղաքաշինության կոմիտեի հետ համագործակցությամբ ՀՀ տարաբնակեցման և տարածքային կազմակերպման  գլխավոր նախագծի առաջադրանքը լրամշակվել է։ Փաստաթղթում ներկայացվել է ոլորտի միջազգային լավագույն փորձը՝ ՀՀ քաղաքաշինական կայուն և ներառական զարգացումն ապահովելու նպատակով։
Ներկայումս քննարկվում է նաև ՀՀ տարաբնակեցման և տարածքային կազմակերպման  գլխավոր նախագծի մշակման նպատակով միջազգային ընկերություն ներգրավելու հնարավորությունը։

	2.
	Ընթացիկ իրավիճակը և խնդիրները

	
	Հաշվի առնելով, որ Հայաստանի Հանրապետության տարաբնակեցման և տարածքային կազմակերպման  գլխավոր նախագիծը մշակվել և հաստատվել է ՀՀ կառավարության 2003 թվականի ապրիլի 10-ի N610-Ն որոշմամբ և հաշվի առնելով, որ քաղաքային և գյուղական տարաբնակեցման ներկա անհամաչափ զարգացման միտումները թելադրում են ռազմավարական նոր ուղղությունների առաջադրմամբ, անհրաժեշտություն է առաջացել վերագնահատել և վերաբաշխել երկրի ռեսուրսներն ու կարողությունները՝ հասարակության հեռանկարային կայուն զարգացումն ապահովելու համար անհրաժեշտություն է լրամշակել Հայաստանի Հանրապետության տարաբնակեցման և տարածքային կազմակերպման  գլխավոր առաջադրանքը, որի հիման վրա կմշակվի Հայաստանի Հանրապետության տարաբնակեցման և տարածքային կազմակերպման  գլխավոր նախագիծը:  


	3.
	Կարգավորման նպատակը և բնույթը

	
	Հայաստանի Հանրապետության տարաբնակեցման և տարածքային կազմակերպման  գլխավոր նախագծի նպատակն է երկրի կայուն տարածական զարգացման ռազմավարության մշակում և իրագործում` սոցիալ-տնտեսական գործոնների, ինժեներաերկրաբանական, ինժեներատրանսպորտային, բնական պայմանների ու պաշարների, էկոլոգիական իրավիճակի, մշակութային ժառանգության, աշխարհագրական ու տարածաշրջանային այլ առանձնահատկությունների հաշվառմամբ: Քաղաքաշինության մասին օրենքով սահմանված պարտադիր մշակման ենթակա փաստաթղթի հաստատում, որպես ազգային մակարդակով պետական քաղաքաշինական քաղաքականության իրականացման հիմք: 
Հայաստանի Հանրապետության տարաբնակեցման և տարածքային կազմակերպման  գլխավոր նախագծի առաջադրանքի հիմնական նպատակը Հայաստանի Հանրապետության ամբողջական քաղաքաշինական զարգացման ռազմավարական ուղղությունների որոշումն է՝ անվտանգ և առողջ կեսոլորտի ստեղծմամբ, բնակավայրերի կայուն զարգացմամբ, բնական և պատմամշակութային ժառանգության պահպանման ապահովմամբ:
Հայաստանի Հանրապետության տարաբնակեցման և տարածքային կազմակերպման  գլխավոր նախագծի առաջադրանքը հիմք կհանդիսանա տարածական զարգացման պլանավորման ազգային ռազմավարության (տարաբնակեցման գլխավոր նախագիծ) արդիականացման և հաստատման:
Քաղաքաշինության մասին օրենքի 17-րդ հոդվածի 4-րդ մասի ա) և բ) կետերի համաձայն քաղաքաշինական ծրագրային (կամ տարածական պլանավորման, այսուհետ` տարածական պլանավորման) փաստաթղթեր են՝ Հայաստանի Հանրապետության տարաբնակեցման և տարածքային կազմակերպման գլխավոր նախագծերը, Հայաստանի Հանրապետության մարզերի (տարածքային/ռեգիոնալ մակարդակ), ինչպես նաև մեկից ավելի համայնքների տարածքներ ընդգրկող (միկրոռեգիոնալ մակարդակ) տարածքային հատակագծման նախագծերը, Հայաստանի Հանրապետության համայնքների (բնակավայրերի) գլխավոր հատակագծերը, քաղաքաշինական գոտիավորման նախագծերը։ 
Քաղաքաշինության մասին օրենքի 17-րդ հոդվածի 4-րդ մասի  բ), գ) և դ) կետերով նշված քաղաքաշինական ծրագրային փաստաթղթերը, բացառությամբ Հայաստանի Հանրապետության տարաբնակեցման և տարածքային կազմակերպման գլխավոր նախագծի, Քաղաքաշինության մասին օրենքով 14.3-րդ և 14․4-րդ հոդվածների համաձայն հաստատվում են համայնքի ավագանու կամ մարզպետի և համայնքի ավագանու կողմից հաստատված նախագծման առաջադրանքի հիման վրա։
Թեև «Քաղաքաշինության մասին» օրենքի 10-րդ հոդվածի 1-ին մասի 2-րդ կետի համաձայն՝ Հայաստանի Հանրապետության տարաբնակեցման և տարածքային կազմակերպման գլխավոր նախագիծը հաստատում է ՀՀ կառավարությունը, սակայն հիշյալ օրենքով սահմանված չեն նշված նախագծի առաջադրանքի և այն հաստատող մարմնի վերաբերյալ կարգավորումներ։ 
Պետք է նշել նաև, որ Հայաստանի Հանրապետության տարաբնակեցման և տարածքային կազմակերպման գլխավոր նախագծի լրամշակված առաջադրանքի և դրա մշակման վերաբերյալ պահանջ սահմանված է ՀՀ կառավարության 2002 թվականի դեկտեմբերի 19-ի N 2164-Ն որոշմամբ։
Հաշվի առնելով, որ առանց հաստատված լրամշակված առաջադրանքի հնարավոր չէ իրականացնել Հայաստանի Հանրապետության տարաբնակեցման և տարածքային կազմակերպման գլխավոր նախագծի մշակման և հաստատման գործընթացը, ինչպես նաև հիմք ընդունելով Քաղաքաշինության մասին օրենքով 10-րդ հոդվածի 1-ին մասի 2-րդ կետով սահմանված դրույթները, որ Հայաստանի Հանրապետության կառավարությունը հաստատում է Հայաստանի Հանրապետության տարաբնակեցման և տարածքային կազմակերպման գլխավոր նախագիծն,  անհրաժեշտություն է առաջացել կարգավորել առաջադրանքի հաստատման հետ կապված հարաբերությունները և Հայաստանի Հանրապետության տարաբնակեցման և տարածքային կազմակերպման գլխավոր նախագծի լրամշակված առաջադրանքը ներկայացնել Հայաստանի Հանրապետության կառավարության հաստատմանը։
 Նախագծի նպատակն է  Հայաստանի Հանրապետության տարաբնակեցման և տարածքային կազմակերպման գլխավոր նախագծի լրամշակված առաջադրանքի հաստատման հարցի կարգավորումը։

	4.
	Նախագծի մշակման գործընթացում  ներգրավված ինստիտուտները և անձինք

	
	Նախագիծը մշակվել է ՀՀ քաղաքաշինության կոմիտեի և Հաբիթաթի կողմից:

	5.
	Ակնկալվող արդյունքը

	
	Ազգային և տեղական մակարդակի փաստաթղթերի (տարաբնակեցման և տարածքային կազմակերպման, քաղաքաշինական մանրամասն գոտևորման) հաջորդական մշակման միջոցով տարածական արդյունավետ պլանավորում:
 

	6.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական բյուջեի եկամուտներում և ծախսերում փոփոխություններ չեն նախատեսվում:

	7.
	Այլ իրավական ակտեր ընդունելու և այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	«Հայաստանի Հանրապետության կառավարության 2025 թվականի մարտի 25-ի N336-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ պայմանավորված անհրաժեշտություն է առաջանում մշակել և հաստատել  «Հայաստանի Հանրապետության տարաբնակեցման և տարածքային կազմակերպման  գլխավոր նախագիծը»: 

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	«Հայաստանի Հանրապետության կառավարության 2025 թվականի մարտի 25-ի N336-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է ՀՀ կառավարության 2021 թվականի  նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի կատարումն ապահովող միջոցառումներով նախատեսված  Քաղաքաշինության կոմիտե բաժնի 1.4. կետից և 2021 թվականի ապրիլի 8-ի «Հայաստանի Հանրապետության քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին»  N 531-Լ որոշման N 2 հավելվածի 2-րդ նպատակի 2.1.1. կետից:

	9.
	Նախագծի քննարկմանը հասարակության մասնակցության մասին

	
	Նախագիծը տեղադրվել է www.minurban.am և իրավական ակտերի նախագծերի հրապարակման միասնական www.e-draft.am կայքերում:



